
TADBIRKORLIK 
SUBYEKTLARIDA SOLIQ 
YUKINI OPTIMALLASHTIRISH 
MEXANIZMI

To‘xsanov Qudratillo Nozimovich
DSc, TDIU, Soliqlar va soliqqa tortish kafedrasi professori

Annotatsiya: Iqtisodiy adabiyotlarda tadbirkorlik subyektlari soliq yukini baholashning turli xil uslublaridan keng foydala-
niladi. Ularning bir-biridan asosiy farqi soliq yukini aniqlashda hisobga olinadigan soliqlar miqdori, shuningdek, soliqlar 
summasi	nisbatlanadigan	integral	ko‘rsatkich	(manba)ni	aniqlashda	namoyon	bo‘ladi.	Iqtisodiyot	tarmoqlari	o‘rtasida	soliq	
yukini optimal taqsimlash mexanizmini shakllanishi ular o‘rtasida sog‘lom raqobat muhitini yaratadi.

Kalit so‘zlar: moliyaviy rag‘batlantirish, soliq imtiyozlari, bojxona preferensiyalari, soliq to‘lovchilar, soliq yuki, soliq stavka-
lari, soliq mexanizmi.
Abstract: In the economic literature, various methods of assessing the tax burden of business entities are widely used. 
Their	main	difference	from	each	other	is	manifested	in	determining	the	amount	of	taxes	taken	into	account	when	deter-
mining	the	tax	burden,	as	well	as	the	integral	indicator	(source)to	which	the	amount	of	taxes	is	proportional.	The	formation	
of a mechanism for the optimal distribution of tax burden between sectors of the economy creates a healthy competitive 
environment between them.

Key words:	financial	incentives,	tax	incentives,	customs	preferences,	taxpayers,	tax	burden,	tax	rates,	tax	mechanism.
Аннотация:	В	 экономической	 литературе	широко	 используются	 различные	методы	оценки	 налоговой	 нагрузки	
субъектов	предпринимательства.	Основное	различие	между	ними	заключается	в	сумме	налогов,	учитываемых	
при	определении	налоговой	нагрузки,	а	также	в	интегральном	показателе	(источнике),	с	которым	сравнивается	
сумма	налогов.	Формирование	механизма	оптимального	распределения	налоговой	нагрузки	между	отраслями	
экономики	создает	среду	здоровой	конкуренции	между	ними.

Ключевые	слова:	финансовые	льготы,	налоговые	льготы,	таможенные	преференции,	налогоплательщики,	нало-
говая	нагрузка,	налоговые	ставки,	налоговый	механизм.

K I R I S H
Milliy iqtisodiyotda soliq munosabatlarining natijaviy ko‘rsatkichi hisoblangan soliq yuki mohiyat jihatidan, 

eng avvalo, aholi va xususiy sektordagi moliyaviy resurslarning ma’lum qismini davlat foydasiga undirib olinishi 
bilan	tavsiflanadi.	Shu	bois,	soliq	yukining	miqdor	ko‘rsatkichlari	yordamida	ifodalashga	oid	ilmiy	munozaralar	
doim dolzarb bo‘lib kelgan.

O‘tgan bir yilda 55 mingdan ortiq biznes uchun mo‘ljallangan binolar barpo etildi, pul aylanmasini 1 million 
dollardan oshirgan tadbirkorlar soni 5 mingtaga ko‘payib, 26 mingtani tashkil etdi, eksport qiluvchi korxonalar 
soni	7,5	mingtaga	yetib,	jami	eksport	hajmi	30	foizga	ko‘paydi	[1].

Soliq yukining milliy iqtisodiyotga ta’sirini o‘rganish muammosi davlat tomonidan undirilgan soliqlar va 
yig‘imlar bilan yalpi ichki mahsulotning umumiy hajmi o‘rtasida iqtisodiy jihatdan asoslab beriladigan ulushi (nis-
bati)ni	topish	bilan	uzviy	bog‘liq.	Optimal	soliq	yuki	hajmini	hisoblab	chiqishda	mazkur	muammoning	yechimi	
sifatida taklif etilayotgan uslubiy yondashuvlar juda ko‘p va xilma-xil, olingan ilmiy natijalar mohiyati jihatidan 
bir-biriga zid keladi. Shu bilan bir vaqtda ilmiy yondashuvlar va tahlil uslublarining turlichaligi soliq yuki muam-
mosini makroiqtisodiy darajada ilmiy tahlil qilish uchun juda keng imkoniyatlarni ochib bermoqda [2].

Shu maqsadda, soliq yukini baholash bo‘yicha ishlab chiqilgai ayrim uslublarni ko‘rib chiqamiz. Shuni alo-
hida ta’kidlab o‘tish lozimki, O‘zbekistonda tadbirkorlik subyektlarining soliq yukini aniqlash bo‘yicha rasmiy va 
yagona uslub tom ma’noda ishlab chiqilmagan.



491https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, aprel.  № 4-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
SM A V Z U G A  O I D  A D A B I Y O T L A R  T A H L I L I

Mavzu	doirasida	ayrim	xorijlik	iqtisodchi	olimlarning	ilmiy	qarashlari	va	fikrlarini	o‘z	ichiga	olgan	bir	qator	
ilmiy tadqiqot ishlari mavjud. Masalan, iqtisodchi olimlar A Razin, E Sadka va P Svagel tomonidan "Tax burden 
and migration: a politisal esonomy theory and evidense" mavzusida yozilgan ilmiy-tadqiqot ishida soliq yuki va 
migratsiya o‘rtasidagi munosabatlar nazariy va amaliy jihatdan ko‘rib chiqilgan [3].

Iqtisodchi	olim	Io	Ozai	tomonidan	"Tax	Competition	and	the	Ethiss	of	Burden	Sharing"	mavzusida	yozilgan	
tadqiqotida tadqiqotda soliq raqobati va soliq yukini taqsimlashning mohiyatini muhokama qilgan bo‘lib, tad-
qiqotda muallif yuqori daromadga ega bo‘lgan soliq to‘lovchilarning soliq yukidan ko‘proq yengillik olishi kerak-
ligi	haqidagi	fikrni	ilgari	suradi	[4].

Soliq yukini baholashni takomillashtirish masalalari bo‘yicha tadqiqot olib borgan O.Gaybullayev soliq 
yukini makrosathda, mezosathda va mikrosathda baholash va tahlil qilish mumkin, deb hisoblaydi va soliq 
yukini	ko‘p	sathli	baholash	(SYUKSB)	uslubini	taklif	etadi	[5].	Biroq	O.Gaybullayev	taklif	qilgan	uslubida	ikkita	
eng muhim narsani to‘liq tushuntirmagan va yoritmaganligi sababli uning tadqiqoti natijalaridan foydalanuv-
chilarda	 tushunmovchiliklar	 paydo	 bo‘lishi	mumkin.	Bular,	 birinchidan,	 soliq	 yukini	 baholashda	 aynan	 qaysi	
soliqlar, to‘lovlar yoki majburiy ajratmalar hisobga olinishi aniq ko‘rsatilmaganligi bo‘lsa, ikkinchidan, soliq yuki 
nisbatlanadigan umumiy manba aniqlashtirilmasdan mavhum qoldirilganligidir. Ya’ni u soliq yuki nisbatlana-
digan umumiy manba sifatida korxona faoliyatining ma’lum bir davrdagi moliyaviy ko‘rsatkichlarini, umumiy 
daromad	(ish	haqi	fondi,	yalpi	foyda	va	amortizatsiya	ajratmalari	yig‘indisi),	qo‘shilgan	qiymat	yoki	yalpi	tushum	
miqdorini soliq yuki bazasi sifatida qarash mumkin, deb hisoblaydi.

Professor	B.Toshmurodova	o‘zining	“Soliq	munosabatlarini	optimallashtirish”	o‘quv	qo‘llanmasida	iqtisodi-
yotning ayrim tarmoqlari korxonalari uchun soliq yukini hisoblab chiqqan. Muallif bu yerda soliq va to‘lovlarni 
yalpi	tushumdagi	va	qo‘shilgan	qiymatdagi	salmoqlarini	hisoblab	chiqqan.	Bunga	ko‘ra	barcha	tarmoqlardagi	
soliqlar va to‘lovlarning qo‘shilgan qiymatdagi salmog‘i yalpi tushumdagi salmog‘idan yuqori ekanligi va bundan 
tashqari tarmoqlar o‘rtasidagi soliq yukining yuqoriligini hamda ayrim tarmoqlarda soliq yukining yillar davomida 
o‘sganligini ko‘rish mumkin [6].

Professor	B.Isroilov	taklif	qilgan	uslubga	ko‘ra,	soliq	yuki	soliq	summasining	mahsulot	sotishdan	tushumga	
nisbati sifatida aniqlanadi [7].	Bu	ko‘rsatkichning	mahsulot	sotishdan	sof	tushumda	soliqlar	ulushini	ko‘rsatishini	
inobatga oladigan bo‘lsak, unda u soliqlarning korxona moliyaviy holatiga ta’sirini hecham baholay olmasligini 
ta’kidlashimiz mumkin. Chunki u sotishdan yalpi tushum tarkibidagi xarid qilingan materiallar, qo‘shilgan qiymat 
va uning elementlari ulushini hisobga olmaydi.

T A D Q I Q O T  M E T O D O L O G I YA S I
Tadqiqot davomida tadbirkorlik subyektlariga nisbatan soliq yukini optimal taqsimlash mexanizmini amal-

dagi holatini tahlil qilish hamda tadbirkorlik subyektlari faoliyatini davlat tomonidan rag‘batlantirish, soliq imti-
yozlari va pasaytirilgan soliq stavkalarini taqdim etish orqali ular faoliyatini rivojlantirshga qaratilgan iqtisodiy 
siyosat yo‘nalishlari hamda ilg‘or tajribalarni O‘zbekiston iqtisodiyotiga qo‘llash yo‘llarini belgilab olish jarayonida 
mushohada, induksiya va deduksiya, dinamik qatorlar, iqtisodiy-statistik tahlil va sintez, statistik guruhlash, 
tizimli tahlil, taqqoslash va boshqa usullardan samarali foydalanilgan.

T A H L I L  V A  N A T I J A L A R
Mamlakat milliy iqtisodiyotiga soliq yukini ta’sirini o‘rganish muammosi davlat tomonidan undirilgan soliqlar 

va yig‘imlar bilan yalpi ichki mahsulotning umumiy hajmi o‘rtasida iqtisodiy jihatdan asoslab beriladigan ulushi 
(nisbati)ni	topish	bilan	uzviy	bog‘liq.	Optimal	soliq	yuki	hajmini	hisoblab	chiqishda	mazkur	muammoning	yechimi	
sifatida taklif etilayotgan uslubiy yondashuvlar juda ko‘p va xilma xil, olingan ilmiy natijalar mohiyati jihatidan 
bir-biriga zid keladi. Shu bilan bir vaqtda ilmiy yondashuvlar va tahlil uslublarining turlichaligi soliq yuki muam-
mosini makroiqtisodiy darajada ilmiy tahlil qilish uchun juda keng imkoniyatlarni ochib bermoqda.

Davlat o‘zning vazifalarini bajarishi uchun lozim darajadagi moliyaviy resurslar bilan ta’minlay oladigan 
milliy soliq tizimi soliq to‘lovchi tadirkorlik subyektlari faoliyatiga o‘zining ijobiy ta’sirini o‘tkazadi. Shu sababli 
soliq to‘lovchilar o‘rtasida vujudga keladigan soliq yuki ko‘rsatkichi mamlakat soliq tizimining sifatini baholash 
uchun yetarli hisoblanadi. Milliy soliq tizimida soliq munosabatlarining natijaviy ko‘rsatkichi hisoblangan soliq 
yuki ko‘rsatkichi iqtisodiy mazmuni jihatidan soliq to‘lovchilar tomonidan yaratilgan moliyaviy resurslarning bir 
qismini davlat foydasiga majburiyundirish bilan ifodalanadi. Shu bois, soliq yukining miqdor ko‘rsatkichlari yor-
damida ifodalashga oid ilmiy munozaralar doim dolzarb bo‘lib kelgan.

Zamonaviy raqobat bozoridagi barcha tadbirkorlik subyektlari xarajatlarni optimallashtirish orqali o‘z faoli-
yati	samaradorligini	oshirishga	intilishadi.	Bu	jarayonda	eng	avvalo	asosiy	xarajatlarga	e’tibor	qaratiladi.	Ular	
orasida soliq qonunchiligida mavjud bo‘lgan soliqlar va yig‘imlar asosiy o‘rinni egallaydi. Shu sababli, aksariyat 

korxonalar o‘z bizneslariga soliq yukini kamaytirish bo‘yicha chora-tadbirlarni rejalashtirishadi va amalga 
oshiradilar. Ammo bunday harakat natijalari ko‘pincha soliq xizmatining e’tiborini o‘ziga qaratadi. Ular uchun 
qo‘shimcha	soliqlar	va	jarimalar	shaklida	teskari	ta’sirga	olib	keladi.	Biz	tadqiqot	jarayonida	soliq	xarajatlarini	
kamaytirish bo‘yicha harakatlarni soliq qonunchiligi talablariga mos kelishi uchun qanday rejalashtirishni ko‘rib 
chiqamiz.

Tadbirkorlik subyektlarida soliq yuki odatda soliqlarni to‘lash xarajatlari darajasi ko‘rsatkichi orqali pul 
birligida	belgilanadi.	Uning	 tovar	 (ish,	 xizmat)lar	 sotishdan	 tushgan	 tushum	bilan	birga,	 soliq	 xarajatlarining	
asosiy	miqdori	qo‘shilgan	qiymat	solig‘i	hamda	yuridik	shaxslardan	olinadigan	foyda	solig‘iga	to‘g‘ri	keladi.	Bu	
to‘g‘ridan to‘g‘ri korxonaning daromadlari hajmiga bog‘liq bo‘ladi.

Korxonalarga nisbatan soliq yuki qancha past bo‘lsa, tadbirkorlik subyektlari ixtiyorida qoladigan foyda 
hajmi yuqori bo‘ladi. Shu sababli, barcha korxonalar o‘z bizneslariga soliq yukini kamaytirish uchun turli xil 
sxemalardan foydalanadilar. Ular foydalanadigan sxemalarni uchta guruhga ajratish mumkin, ularning har biri 
bir	nechta	kichik	guruhlarga	batafsil	bayon	etilgan	(1-rasmga	qarang).

1-rasm: Tadbipkoplik subyektlari uchun soliq yukini kamaytirish yo‘nalishlari tasnifi1

Soliqni optimallashtirish – bu soliq yukini kamaytirish nuqtayi nazaridan eng daromadli biznesni tashkil 
etishni ta’minlashga qaratilgan chora-tadbirlar majmui hisoblanadi. Soliqlarni optimallashtirish usullariga quy-
idagilar kiradi:

● soliq rejimini tanlash korxonani tashkil etish bosqichida va hisobot yili oxiridagi soliq yuki dinamikasini 
tahlil qilish asosida amalga oshirilishi kerak;

● qonuniy soliq imtiyozlaridan foydalanish;

● soliqni rejalashtirish yordamida korxona hisoblangan soliqlar miqdori dinamikasini va kelgusi moliyaviy 
yil uchun soliq yuki darajasini bashorat qilishi mumkin.

Soliqni minimallashtirish korxonaning soliq bazasini kamaytirish uchun Soliq Kodeksi va boshqa me’yoriy 
hujjatlarda ruxsat etilgan usullardan foydalanishdan iborat.

Korxonalarda soliqlarni minimallashtirishning asosiy usullari quyidagilardan iborat:

●	 hisob	siyosatini	ishlab	chiqish.	Bunda	qonun	bilan	ruxsat	etilgan	korxona	faoliyatini	hisobga	olishning	
ayrim usullarini kiritish hisoblangan soliqlar miqdorini kamaytirishga imkon beradi.

● korxona uchun soliqlarni minimallashtirish sxemalarini ishlab chiqish, ishlab chiqilgan sxemalar yor-
damida u o‘z biznesiga soliq yukini qonuniy ravishda kamaytirishi mumkin bo‘ladi.

● korxona biznes jarayoniga soliq yukini minimallashtirish uchun soliq qonunchiligida nazarda tutilgan 
usullardan foydalanish.

Soliq	yukini	minimallashtirish	uchun	soliq	to‘lashdan	bo‘yin	tovlash	yuqori	xavflar	bilan	bog‘liq	bo‘lib,	ushbu	
usuldan foydalanganlik uchun jazo choralari soliqlardan qochish sxemalarini qo‘llashdan moliyaviy imtiyoz-
lardan sezilarli darajada oshadi.

1 Muallif ishlanmasi.

kiradi, shuning uchun biz soliq yukini minimallashtirishning ushbu guruhini ko‘rib chiqmaymiz va qo‘llashni tav-
siya bermaymiz.

Tadbirkorlik subyekti tomonidan to‘lanadigan soliqlar miqdori va soliq yukining hajmiga eng ko‘p ta’sir 
ko‘rsatadigan asosiy parametrlar sifatida quyidagilarni keltirib o‘tishni lozim topdik:

● mulkchilik shaklini tanlash;

● soliq tizimini tanlash;

● korxonaning faoliyat turi va uni ro‘yxatdan o‘tkazish joyi;

● daromad va xarajatlar nisbati;

● xarid qilingan va hisobga olingan qo‘shilgan qiymat solig‘ining nisbati.

Keling, ushbu parametrlarning har biri soliq miqdoriga qanday ta’sir qilishini ko‘rib chiqamiz.
Mulkchilik	shaklini	tanlash	tashkilot	qanday	soliqlarni	to‘lashiga	bog‘liq.	Biznesni	boshlash	uchun	siz	korxo-

naning qaysi mulkchilik shakliga ega bo‘lishini darhol hal qilishingiz kerak. Masalan mas’uliyati cheklangan 
jamiyat yoki tadbipkoplik faoliyati bilan yakka tartibdagi shug‘ullanish mumkin.

Ushbu shakllarning har biri soliq miqdoriga ta’sir qiladigan ijobiy va salbiy tomonlariga ega. Masalan, 
ma’suliyati cheklangan jamiyat egalari olingan dividendlar bo‘yicha 5 foiz miqdorida daromad solig‘ini to‘lay-
dilar. Yakka tartibdagi tadbirkorlar ushbu soliqni to‘lamaydilar.

Shu bilan birga, tadbirkorlar o‘z biznesining qarzlari uchun shaxsiy mulklari bilan javobgar hisoblanadi. Ular 
yuridik shaxslarga beriladigan litsenziyalar va patentlarni ro‘yxatdan o‘tkazishni talab qiladigan ayrim faoliyat 
turlarini amalga oshira olmaydilar.

Ko‘pgina hollarda, tashkil etilayotgan korxona uchun soliq solishning qaysi shaklidan foydalanishni tan-
lashni	rejalashtirish	maqsadga	muvofiq	hisoblanadi.	Bunda	yakka	tartibdagi	tadbirkoprar	uchun	daromad	solig‘i,	
aylanmadan olinadigan soliq va umumbelgilangan tartibda soliqni to‘lash shaklida amalga oshirishi mumkin.

Dunyo iqtisodiyotida tadbirkorlik subyektlari o‘rtasida soliq yukini optimallashtirish bo‘yicha amalga 
oshirilgan	ilmiy	tadqiqotlarda	quyidagi	yo‘nalishlarga	ustuvorlik	berilmoqda.	Bular,	tadbirkorlik	subyektlari	o‘rta-
sida	soliq	yukini	kamaytirish	sharoitida	soliq	turlari	va	stavkalarini	e’tiborga	olgan	holda	unifikatsiya	qilish;	davlat	
va jamiyat uchun ustuvorlik kasb etgan sohalardan kelib chiqib taqdim etilgan samarasi past soliq imtiyozlar-
idan voz kechish; tadbirkorlik subyektlarining soliq yuki ko‘rsatkichi ular tomonidan davlat budjetiga to‘langan 
barcha soliqlar va to‘lovlarni qo‘shilgan qiymatga nisbati orqali aniqlash; hududlarda undirilayotgan soliqlar va 
to‘lovlar summasini yalpi hududiy mahsulotga nisbatan hisoblash; kichik biznes subyektlarida soliq yuki ko‘rsat-
kichini sof va umumiy soliq yuki tarzida hisoblash masalasini o‘z ichiga oladi.

X U L O S A  V A  T A K L I F L A R
Soliqqa tortishning maqbul darajasini o‘rnatish soliq yukining qay yo‘sinda baholanishiga bog‘liq, chunki 

soliq yuki ko‘rsatkichi soliqqa tortish tizimining samaradorligini aniqlab beruvchi eng asosiy ko‘rsatkich hisobla-
nadi. Shu sababli, soliq yukini baholash obyektiv zaruratdir.

Soliq yukini tadbirkorlik subyektlari miqyosida aniqlash borasida qarashlar turlicha bo‘lib, bu soliqlar 
nisbatlanadigan	manbaning	mualliflar	 tomonidan	 turlicha	 talqin	 etilishi	 bilan	 bog‘lik.	 Fikrimizcha,	 yalpi	 soliq	
yukini aniqlashda soliqlar nisbatlanadigan manba YAIM bo‘lsa, alohida tadbirkorlik subyektida ushbu manba 
qo‘shilgan qiymat bo‘lishi lozim. Chunki YAIM mohiyatan iqtisodiyotning barcha tarmoqlarida yaratilgan, oraliq 
iste’mol chegirilgan pirovard mahsulot, aniqrog‘i, qo‘shilgan qiymatlar yig‘indisidan iborat.

Tadbirkorlik subyektlari soliq yuki darajasining shakllanishi va o‘zgarishiga ko‘p omillar ta’sir qiladi. Jum-
ladan, barcha soliqlar va majburiy to‘lovlar miqdori, har bir soliqning bazasi, soliq stavkalari, soliq imtiyozlari, 
QQning o‘zgarishi, tovarga bo‘lgan talab va taklif soliq yuki darajasiga ta’sir qiluvchi omillardan hisoblanadi.

O‘rganishlar natijasi shuni ko‘rsatdiki, faqat soliq yuki ko‘rsatkichlari orqali soliqqa tortishning tadbirkorlik 
subyekti moliyaviy faoliyatiga ta’sirini to‘laqonli baholab bo‘lmaydi. Shu maqsadda, soliqlar bo‘yicha penyalar, 
moliyaviy	jarimalar	va	xo‘jalik	sudi	bojlarini	ham	hisobga	olgan	holda	korxona	uchun	haqiqiy	(real)	fiskal	bosimni	
baholash uslubi ahamiyat kasb etadi.

Mahalliy budjetlar daromad bazasini mustahkamlash uchun kichik biznes va xususiy tadbirkorlik subyekt-
lari faoliyatini yanada rivojlantirish hamda hududning tarixiy rivojlanish tajribasidan kelib chiqib tadbirkorlikni 
rivojlantirishga alohida e’tibor qaratish lozim.

Hududlarda xususiylashtirilgan va bugungi kunda maqsadli faoliyat ko‘rsatmayotgan mulklardan o‘z o‘rnida 
va	samarali	foydalanishni	yo‘lga	qo‘yish	lozim.	Bo‘sh	turgan obyektlarda ishlab chiqarish va xizmatlar sohasini 

rivojlantirish maqsadida investitsiya kiritilishi kelgusida soliqqa tortiladigan bazani yanada kengaytirishga olib 
keladi.

